
GOUVÈNÈ CUOMO AK CHRISTIE MANDE SIPÒ FINANSYE U.S.  NATIONAL PARK SERVICE POU ASIRE 

ESTABILITE ALONTÈM POU MEMORYAL AK MIZE 11 SEPTANM LAN  

 

Jodi a, Gouvènè New York, Andrew M. Cuomo ak Gouvènè New Jersey a, Chris Christie te 
mande pou U.S. National Parks Service bay sipò finansye ak asistans teknik pou Memoryal ak 
Mize 11 Septanm lan ki ta asire estabilite alontèm lè li ede rezoud pwoblèm finansye ki la 
kounye a ak fiti pwoblèm finansye, pandan l ap konsève espas fòmèl pou tout Ameriken yo 
toujou sonje evènman trajik 11 septanm yo.   

“Ground Zero ap retounen gen lavi avèk gwo bilding wo ki gen biwo k ap ogmante pou monte 
nan syèl la. Men, memoryal ak mize a jwe yon wòl diferan. Se yon kote pou moun tout kote nan 
lemonn vizite ak sonje. Tankou anpil lòt espas istorik kote te gen trajedi, National Parks Service 
ta pote resous ak eksperyans pou asire estabilite alontèm pou memoryal ak mize, pandan l ap 
konsève plas kòrèk espas la nan istwa nasyonal nou. Memoryal ak Mize 11 Septanm lan se yon 
espas kote te gen youn nan pi gwo trajedi nasyonal yo, epi yo ta dwe pwoteje ak jere li pou yo 
kapab konsève plas li nan istwa nasyon an. Nan yon deklarasyon komen,” Gouvènè Cuomo ak 
Christie di konsa, “Nou mande sipò finansye ak asistans teknik nan National Parks Service pou 
ede espas la rete yon kote ki espesyal ak fòmèl pou tout Ameriken yo reflechi sou evènman trajik 
11 septanm yo.”  

Sipò finansye ak asistans nou mande jodi a ta nesesè pou National Parks Service kòmanse, epi 
pou Kongrè a apwouve li. Yo te entwodui nan Kongrè a pwojè-lwa, ki jwenn sipò Senatè Daniel 
K. Inouye, Charles E. Schumer, ak Kirsten Gillibrand pou apwouve sipò sa a.  

Men lèt gouvènè yo ekri pou sa:  

Chè Sekretè Salaza:  

Nan dat 11 septanm 2001, Etazini te anba atak nan yon zak laterè nou p ap janm bliye.  

Prèske 3.000 moun te pèdi lavi yo. Memoryal ak Mize Nasyonal 11 Septanm ki nan nivo zewo 
World Trade Center se yon souvni k ap vanse ak dinamik pou jounen trajik sa a, nan mitan yon 
senbòl renesans ak lespwa pandan gwo bilding wo yo ap monte nan espas la.  



Haitian Creole 

Tankou ou konnen, se yon fondasyon prive ki alatèt kreyasyon Memoryal ak Mize a, epi 
Gouvènè New York ak Gouvènè New Jersey ap sèvi kòm administratè onorè fondasyon an. 
Pwogrè Memoryal ak Mize a jiska prezan pa ta posib san devouman fanmi 11 septanm yo, 
ofisyèl piblik, ak Port Authority of New York and New Jersey, ak sipò anpil milye moun 
toupatou nan peyi a ak nan lemonn ki te patisipe nan efò a.  

Memoryal ak Mize a fè sonje yon evènman ki gen enpòtans nasyonal ak entènasyonal.  

Poutèt sa, nou kwè li enpòtan pou National Parks Service jwe yon gwo wòl nan ede Mize ak 
Memoryal la avèk sipò finansye ak jesyon. Espètiz ak sipò Park Service enpòtan nan Flight 93 
National Memorial, epi sètènman nan jesyon li pou espas tankou USS Arizona Memorial nan 
Pearl Harbor ak Gettysburg National Military Park. Gen yon rezon ki te la anvan pou sipò 
federal la avèk jesyon prive k ap kontinye nan United States Holocaust Memorial Museum.  

Antan Gouvènè eta ki gen jiridiksyon sou espas World Trade Center, nou kwè sipò federal nan 
National Park Service ta asire estabilite alontèm Memoryal ak Mize a, asire pi bon eksperyans ki 
posib pou vizitè yo lè li pran avantaj espètiz Park Service.  

Nou apresye konsiderasyon ou.  

Ak tout kè mwen,  

Jodi a, Gouvènè Andrew M. Cuomo  

Gouvènè Chris Christie 

